
AKARERE KA NYARUGURU 

 

INTANGIRIRO 

 

      Akarere  ka Nyaruguru gaherereye  mu 

majyepfo y’Intara y’Amajyepfo. Gahana imbibi n’Akarere ka 

Nyamagabe mu burengerazuba bw’amajyaruguru.Mu majyaruguru 

gahana imbibi n’Akarere ka  Huye. Mu burasirazuba hari Akarere ka 

Gisagara. Mu majyepfo Akarere ka Nyaruguru gahana imbibi n’igihugu 

cy’u Burundi. Mu mivugurire mishya y’inzego z’ibanze, Akarere 

kagizwe n’imirenge 14 n’utugali 72. Akarere  gatuwe n’abaturage hafi 

250.000,  ku buso bwa km
2  
750. 

 

      Ubukungu bw’Akarere  bugizwe 

n’ubuhinzi n’ubworozi   ku rugero rwa 98 %.Ubuhinzi n’ubworozi 

bukorwa mu buryo bwa gihanga, k andi umusaruro uboneka ni mukeya 

ku buryo abaturage batihaza ngo basagurire n’amasoko.Akarere kera 

ibihingwa ngengabukungu by’ikawa n’icyayi , ndetse n’ibihingwa 

ngandurarugo nk’ingano, amasaka, ibishyimbo, imboga n’imbuto.  

 

      Uretse ibibazo by’ubukene biterwa 

ahanini n’umusaruro ukomoka ku buhinzi ukiri  mukeya, Akarere  

kugarijwe n’ibindi bibazo bijyanye n’ubujiji b, ibibazo byo kwegereza 

abaturage amazi meza, inyubako nkeya z’amashuri, ibibazo 

by’abatishoboye kuko Akarere kazahajwe by’umwihariko na jenoside, 

ikibazo cy’imihanda n’ibigo nderabuzima, a (imirenge 4 kuri 14 nta bigo 

nderabuzima ifite), ikibazo cy’ingufu z’amashanyarazi bituma Akarere 

kaguma mu bwigunge.... 

 

      Nubwo Akarere ka Nyaruguru kugarijwe 

n’ibibazo,  hari ikizere cyo kubisohokamo kuko  kaberanye n’ubworozi  

tukaba dutekereza guteza imbere ubworozi bw’inka . 

Ubukerarugendo ni indi nkingi y’amajyambrere kubera ibonekerwa ry’i 

Kibeho, ishyamba rya Nyungwe ndetse n’imisozi myiza ibereye amaso. 

Mu bufatanye hagati y’ubuyobozi bw’Akarere, abaturage abaterankunga 

n’inzego zose z’ubuyobozi, twiteguye gukemura ibyinshi muri ibi bibazo 

duhereye kuri  gahunda y’ibikorwa by’uyu mwaka.  

